
(Imetengenezwa chini ya  kifungu   cha 32  Sheria na kanuni ya 14 (1) na (2) ya 
Kanuni za Maeneo ya Jumuiya za Hifadhi za Wanyamapori) 

Tangazo la Serikali Na. 41. (Linaendelea) 

 1 

TANGAZO LA SERIKALI NA. 41 la tarehe. 10/2/2023 

SHERIA YA UHIFADHI WA WANYAMAPORI, 
 

(SURA 283) 
 

_____ 
 

AMRI 
_____ 

 
(Imetengenezwa chini ya  kifungu   cha 32  Sheria na kanuni ya 14 (1) na (2) ya Kanuni za Maeneo 

ya Jumuiya za Hifadhi za Wanyamapori) 
_________ 

 
AMRI YA KUTANGAZA ENEO LA JUMUIYA YA HIFADHI YA WANYAMAPORI 

MPIMBWE YA MWAKA 2023  

 
Jina  
 
 
 

 1. Amri hii itajulikana kama Amri ya 
kutangaza Eneo la  Hifadhi ya  Jumuiya ya 
Wanyamapori Mpimbwe ya 2023. 

Kuanzishwa 
kwa Eneo la 
Jumuiya ya Hifadhi 
ya Wanyamapori 
Mpimbwe 

 2. Eneo la ardhi lenye ukubwa wa hekta 66, 
795.02 sawa na kilomita za mraba 667.9502 lililo 
katika vya vijiji vya Ilalangulu, Kibaoni na Mirumba 
katika Halmashauri ya Wilaya ya Mpimbwe pamoja na 
kijiji cha Kizi  kilicho katika Halmashauri ya Wilaya 
ya Nkasi kama ilivyoanishwa katika Jedwali la Amri hii, 
linatangazwa kuwa Eneo la Jumuiya ya Hifadhi ya 
Wanyamapori Mpimbwe. 

  
Usimamizi  3. Usimamizi wa Eneo la Jumuiya ya Hifadhi 

ya Wanyamapori Mpimbwe utakuwa chini ya Jumuiya 
iliyoidhinishwa ya Mpimbwe. 

_______ 

JEDWALI 
________ 

(Limetengenezwa chini ya aya ya 2) 

MIPAKA YA ENEO LA HIFADHI LA JUMUIYA YA WANYAMAPORI MPIMBWE 

ENEO LA JUMUIYA YA HIFADHI YA WANYAMAPORI MPIMBWE 

MAELEZO YA MPAKA WA ENEO LA JUMUIYA YA HIFADHI YA WANYAMAPORI 

MPIMBWE KIJIOGRAFIA 

Eneo la Jumuiya ya Hifadhi ya Wanyamapori Mpimbwe linaunganishwa kwa mipaka ya Kijiografia 
kama ifuatavyo; Upande wa Kaskazini linapakana na Hifadhi ya Taifa ya Katavi, kwa upande wa 
Kaskazini Mashariki linapakana na mpaka wa Hifadhi ya Katavi na Kijiji cha Ikuba, upande wa 
Mashariki linapakana na Kijiji cha Ikuba, upande wa Kusini linapakana na eneo la msitu wa hifadhi 
ya kijiji lililopo katika Kijiji cha Kizi, eneo la malisho na kilimo lililopo katika Kijiji cha Mirumba, 
eneo la malisho lililopo katika Kijiji cha Ilalangulu, eneo la hifadhi ya msitu wa kijiji lililopo katika 
Kijiji cha Kibaoni na eneo la kilimo lililopo katika Kijiji cha Ikuba. Kwa upande wa Magharibi, 
eneo la jumuiya ya Hifadhi ya Wanyamapori Mpimbwe inapakana na Barabara kuu ya 
Sumbawanga kwenda Mpanda pamoja na Pori la Akiba la Lwafi na Msitu wa Hifadhi wa 
Halmashauri wa Nkamba uliopo Halmashauri ya Wilaya ya Mpimbwe. 

 

MAELEZO YA MPAKA WA ENEO LA JUMUIYA YA HIFADHI YA WANYAMAPORI 
MPIMBWE KWA KUTUMIA MAJIRA YA NUKTA 

Eneo la Jumuiya ya Hifadhi ya Wanyamapori Mpimbwe linaanzia upande wa Kaskazini Magharibi 
kwenye nukta 2617833E, 9229303S ambapo ni mpaka kati ya Hifadhi ya Taifa ya Katavi na Eneo 
la Jumuiya ya Hifadhi ya Wanyamapori Mpimbwe. Mpaka unaelekea Kusini Magharibi kufuata 
barabara ya Mpanda-Sumbawanga hadi nukta 264551E,9224439S, kisha unaelekea Kusini 
Mashariki kufuata Barabara ya Mpanda-Sumbawanga hadi mpakani mwa Mkoa wa Katavi na 
Mkoa wa Rukwa ambapo pia ni mpakani mwa Kijiji cha Mirumba na Kizi kwenye nukta 
265350E,9220366S kufuata uelekeo huohuo hadi nukta 267724E,9216685S kuelekea Mashariki 
kupitia pembezoni mwa barabara ya Mpanda-Sumbawanga hadi nukta 270291E,9216685S ambapo 
barabara inatenganisha eneo la Jumuiya ya Hifadhi ya Wanyamapori Mpimbwe na Pori la Akiba la 
Lwafi. 

Kutoka hapo mpaka wa eneo la Jumuiya ya Hifadhi ya Wanyamapori Mpimbwe unaelekea Kusini 
Mashariki kupitia mpakani mwa eneo la Hifadhi la Kijiji cha Kizi na eneo la Jumuiya ya Hifadhi ya 
Wanyamapori Mpimbwe hadi nukta 274107E,9215595S sambamba na mpaka kati ya Kijiji cha 
Kizi na Mirumba. Kisha mpaka unaelekea kusini Mashariki hadi nukta 278948E,9213855S (kigingi 
WAH 460) kisha kuelekea Kaskazini Magharibi kupitia pembezoni mwa eneo la kilimo la Kijiji cha 
Mirumba hadi nukta 278531E,9214592S (kigingi WAH 461) kwenye mti aina ya Mhama karibu na 
mto Kituma. Hapo mpaka unavuka mto Kituma kupitia pembezoni mwa eneo la kilimo la Kijiji cha 
Mirumba kuelekea Kaskazini Mashariki hadi nukta 280693E,9215840S (kigingi WAH 462) 
kwenye njia ya Shadrack ambako kuna mti aina ya Msawala kisha kuelekea Kaskazini Magharibi 
kupitia pembezoni mwa eneo la kilimo la Kijiji cha Mirumba hadi majira ya nukta 279924E, 
9217239S(kigingi WAH 463) kwenye mto Mkukuta. Mpaka unavuka mto Mkukuta kuelekea 
Kaskazini Mashariki unapandisha  mlima Kashela hadi majira ya nukta 280275E, 9217239S(kigingi 
WAH464) inapokutana na mto Mkulwe, mpaka unavuka mto Mkulwe kuelekea mashariki kupitia 
milima ya Shela hadi majira ya nukta 281804E, 92211733S(kigingi WAH465) ambapo unakutana 
na barabara ya kwenda Mwongwe na karibu na mto Katoga, kisha unavuka barabara ya kwenda 
Mwongwe karibu na mto Katoga kuelekea Mashariki kupitia pembezoni mwa eneo la malisho la 
kijiji cha Mirumba hadi majira ya nukta 291878E,9221225S(kigingi WAH 466) mpakani mwa kijiji 

cha Mirumba na Kijiji cha Ilalangulu kwenye mto Mwananga, mpaka unamaliza kijiji cha Mirumba 
na kuingia kijiji cha Ilalangulu kuelekea mashariki kupitia pembezoni mwa eneo la hifadhi ya Kijiji 
cha Ilalangulu hadi majira ya nukta 292824E, 9221199S (kigingi WAH 467) maeneo ya kitongoji 
cha vilolo Mkwajuni kuelekea Mashariki kupitia pembezoni mwa eneo la hifadhi ya msitu wa kijiji 
cha Ilalangulu hadi mpakani mwa Kijiji cha Ilalangulu na Kibaoni kwenye majira ya nukta 
295037E, 9221272S maeneo ya Vilolo Msawalani. 

Hapa mpaka unaingia Kijiji cha Kibaoni kuelekea Mashariki kupitia pembezoni wa eneo la hifadhi 
ya msitu wa Kibaoni hadi unapokutana na barabara ya Mpanda-Kibaoni imekatiza ikitokea upande 
wa Kaskazini kuelekea Kusini kwenye majira ya nukta 296997E, 9221357S, unavuka barabara ya 
Mpanda-Kibaoni kuelekea Mashariki kupitia pembezoni mwa eneo la hifadhi ya Kijiji cha Kibaoni 
hadi kwa Mwananimbuka kwenye majira ya nukta 301894E, 9221222S mpaka unakunja kuelekea 
Kaskazini kuifuata Hifadhi ya Taifa ya Katavi hadi kwenye majira ya nukta 302385E, 9222537S 
kutoka hapo mpaka unaendelea kufuata uelekeo wa Hifadhi ya Taifa ya Katavi hadi mpakani mwa 
eneo la eneo la Jumuiya ya Hifadhi ya Wanyamapori Mpimbwe na Hifadhi ya Taifa ya Katavi 
kwenye Mkoche kwenye majira ya nukta 302890E, 9223942S. Kutoka hapo mpaka unaambaa na 
mpaka wa Hifadhi ya Taifa ya Katavi kufuata uelekeo wa Magharibi hadi kukutana katika majira ya 
nukta 2617833E, 9229303S ambapo mpaka unagota kwenye barabara inayotoka Mpanda kuelekea 
Sumbawanga na kuishia hapo. 

Dodoma,                                                   PINDI H. CHANA,  
     30 Januari,  2023                                                    Waziri wa Maliasili na 
Utalii 


